
Listening practice 2 
 

Class objective: I am able to understand the audio and can  answer in Malayalam.  
 
Practice A: Listen to the audio and answer the questions.  
 
https://drive.google.com/file/d/1b19QmxlWxJOt4A0sXIuBDxgpQLjomfEJ/view?usp=sharing 
 

 സുവർണ്ണ  സ്വപ്‌നങ്ങൾ 
 

പണ്ടൊരിക്കൽ ബാഗ്ദാദ് നഗരത്തിൽ ഫരീദ് എന്ന് പേരുള്ള ഒരു ധനികൻ ജീവിച്ചിരുന്നു. 
നിനച്ചിരിക്കാതെയാണ് നിർഭാഗ്യം ഫരീദിനെ വേട്ടയാടിയത്.  അങ്ങനെ തന്റെ സമ്പാദ്യമെല്ലാം 
ഫരീദിന് നഷ്ടപ്പെട്ടിരുന്നു. അയാൾ ദരിദ്രനായി തീർന്നു. അങ്ങനെ ആഡംബര ജീവിതം 
നയിച്ചിരുന്ന അയാൾ പകലന്തിയോളം ചുമടെടുത്ത് ജീവിക്കുവാൻ നിർബന്ധിതനായി. ഒരു ദിവസം 
വിശന്നു വലഞ്ഞു ക്ഷീണിതനായി വരാന്തയിൽ ഇരിക്കുമ്പോൾ അയാൾ ചിന്തിച്ചു, "നഷ്ടപ്പെട്ടതെല്ലാം 
എനിക്ക് തിരിച്ചു പിടിക്കാൻ കഴിയുമോ പടച്ച തമ്പുരാനേ!" പതിയെ കണ്ണുകളടച്ച് ഫരീദ് 
നിദ്രയിലേക്ക് മയങ്ങി. അൽപ നേരം കഴിഞ്ഞപ്പോൾ അയാളുടെ സ്വപ്നത്തിൽ ഒരു ശബ്ദം പറഞ്ഞു," 
നിങ്ങളുടെ ജീവിതം മാറിമറിയാൻ പോവുകയാണ്. കയ്‌റോയിലേക്ക് പോകൂ. അവിടെ 
നിങ്ങൾക്കായി ഒരു നിധി കാത്തിരിപ്പുണ്ട്." ഉറക്കമുണർന്ന അയാൾ താൻ കണ്ട സ്വപ്നത്തെ പറ്റി 
ചിന്തിച്ചു. ഒരു ഭാഗ്യപരീക്ഷണം നടത്തുന്നതിൽ എന്താണ് തെറ്റ്? അയാൾ മനസ്സിലുറപ്പിച്ചു. 
അന്നുതന്നെ ഫരീദ് കയ്‌റോയിലേക്ക് യാത്രയായി. കയ്യിൽ ചില്ലി കാശ് പോലും ഇല്ലാത്ത അയാൾ 
കാൽനടയായാണ് സഞ്ചരിച്ചത്. അങ്ങനെ മാസങ്ങൾ പിന്നിട്ടു ഫരീദ് കയ്‌റോ എന്ന 
മഹാനഗരത്തിൽ എത്തി. ആ നഗരവും അവിടത്തെ രീതികളും അയാൾക്കു പുതുമ 
നിറഞ്ഞതായിരുന്നു. പകൽ മുഴുവൻ നഗരം ചുറ്റി നടന്ന ഫരീദ് രാത്രിയായപ്പോൾ ഒന്നു തലചായ്ക്കാൻ 
ആയി അവിടത്തെ ഒരു പള്ളിയിൽ കയറി കൂടി. അന്ന് രാത്രിയിൽ ആ പള്ളിയിൽ ഒരു 
കൊള്ളസംഘം എത്തി. പള്ളിയോടു ചേർന്നുള്ള ഒരു ധനികൻറെ വീട് കൊള്ളയടിക്കാൻ 
ആയിരുന്നു ആ കള്ളന്മാർ അവിടെ എത്തിയത്. കതക് കുത്തി തുറക്കുന്ന ശബ്ദം  കേട്ട് ഭടന്മാർ 
അവിടെ ഓടിയെത്തി. എന്നാൽ അവർക്ക് അവിടെ കാണാൻ കഴിഞ്ഞത് ക്ഷീണിച്ചു അവശനായി 
ഉറങ്ങുന്ന ഫരീദിനെയാണ്. അവർ ഫരീദിനെ കാരാഗൃഹത്തിൽ അടച്ചു. പിറ്റേ ദിവസം 
ന്യായാധിപന്റെ മുൻപിൽ എത്തിച്ചപ്പോൾ ഫരീദ് പറഞ്ഞു,"ദയവു ചെയ്ത് എന്നെ പോകാൻ 
അനുവദിക്കൂ. ഞാൻ ബാഗ്ദാദിൽ നിന്നും വന്ന ഒരു പാവം ചുമട്ടുതൊഴിലാളി ആണ്. ഞാൻ കണ്ട 
സ്വപ്നം ആണ് എന്നെ ഇവിടെ എത്തിച്ചത്. കയ്‌റോയിൽ അമൂല്യമായ നിധി എന്നെ 
കാത്തിരിയ്ക്കുന്നുവെന്ന് അവ എന്നോട് പറഞ്ഞു." ഇത് കേട്ട ന്യായാധിപൻ ഉറക്കെ ചിരിക്കുവാൻ 
തുടങ്ങി. "എന്ത് വിഡ്ഢിത്തമാണ് നീ പറയുന്നത്? നീ അത് വിശ്വസിച്ചോ? സ്വപ്നങ്ങൾ എല്ലാവരും 
കാണും. പക്ഷേ വിവേകശാലിയായ ഒരാൾക്ക് അത് വെറും ഒരു മായക്കാഴ്ച ആണെന്ന് 
മനസ്സിലാക്കുവാൻ കഴിയും. ഒരിക്കൽ ഞാനും ഇതുപോലൊരു ഒരു സ്വപ്നം കണ്ടു. പക്ഷേ അതിനു 
പുറകെ പോയി ഞാൻ എൻറെ വിലപ്പെട്ട സമയം കളഞ്ഞില്ല."ന്യായാധിപൻ പറഞ്ഞു. 
"എന്തായിരുന്നു ആ സ്വപ്നം?" ഫരീദ് ചോദിച്ചു. എന്റെ സ്വപ്നം എന്നോട് പറഞ്ഞത് ബാഗ്ദാദിൽ ഒരു 
മണ്ണിൻറെ നിറമോട് കൂടിയ 3 ഈന്തപ്പനകൾ ഉള്ള ഒരു വീടുണ്ട്. അതിൽ നടുവിലത്തെ മരത്തിന്റെ 
അടിയിൽ കുഴിച്ചാൽ നിധി കിട്ടുമെന്നാണ്." ഫരീദ് ഒരു കള്ളനല്ല എന്നും മൂഢസ്വപ്നങ്ങൾക്ക് 
പിന്നിൽ പായുന്ന ഒരു ബാഗ്ദാദ്കാരനാണെന്ന് വിധിയെഴുതി വെറുതെ വിട്ടു. അദ്ദേഹം ഫരീദിന് 
തിരികെ പോകുവാനുള്ള പണവും നൽകി. ബാഗ്ദാദിൽ തിരികെയെത്തി തന്റെ വീടിനു മുന്നിൽ 
നിന്നപ്പോഴാണ് ഫരീദിന് തിരിച്ചറിവുണ്ടായത്. മണ്ണിന്റെ നിറമുള്ള മുറ്റത്ത് 3 ഈന്തപ്പനയുള്ള ആ വീട് 
തന്റേതാണ്. ഒട്ടും വൈകാതെ അയാൾ അവിടെ കുഴിക്കുവാൻ തുടങ്ങി. ഒരു ജീവിതകാലം മുഴുവൻ 

